
   Уйăх савăк та япшар,

Хĕм-парне тăкать тӳпе.

Тăк!

Пурне те савăнтар

Юрату медалĕпе.

Пĕрне — ылтăн çаврашки,

Тепĕрне — çут кĕмĕлтен.

Ĕмĕрне те юлашки пулас çук.

Медаль пĕтмен.

Йăлтăр-йăлтăр питĕнче

Кĕвентеллĕ Уйăхпи.

Леш енчи уççи-хуппи —

Тупмалли юмахсенче.

Мĕншĕн-ши пĕр ен кăна?

Юрату пуçламăш пек...

Мĕн кĕтес çитес куна?

Ăраскал-ши е инкек?

Ăнкарасчĕ кам та кам:

Мĕн-ши ун тунтерĕнче?

Çук, калаймĕ пĕр никам.

Пĕлтермест ăна тĕнче.

  